55.GODIŠNJI SASTANAK MEĐUNARODNOG UDRUŽENJA SUDIJA U WASHINGTONU / sticanje punopravnog članstva u okviru IAJ-UIM

 
1. Na 55. godišnjoj konferenciji Svjetske Asocijacije Sudija (IAJ-UIM) koja je održana u Washingtonu od 11-15 .novembra 2012 godine, na kojoj su bili pristutni predsjednik i potpredsjednik Udruženja sudija u BiH Milan Tegeltija i  Goran Salihović,  Udruženje sudija u Bosni i Hercegovini , koje je dosad imalo status vanrednog člana (člana bez prava glasa) dobilo je status punopravnog člana (člana sa pravom glasa) Svjetske Asocijacije Sudija (IAJ-UIM).

Ovaj status predstavlja veliko priznanje svim sudijama u Bosni i Hercegovini  i Udruzenju sudija u Bosni I Hercegovini i njihovoj nezavisnosti od zakonodavne i izvršne vlasti, što je jedan od osnovnih uslova za punopravno članstvo u ovoj globalnoj organizaciji sudija Svijeta.

Na ovaj način sudije u Bosni I Hercegovini postale su punopravni član velike svjetske porodice sudija. Članstvom u ovoj globalnoj organizaciji, Udruženje sudija u BiH preuzelo je obavezu promovisanja ciljeva ove asocijacije koji se odnose na nezavisnost sudija, jačanje njihove samostalnosti i profesionalnosti itd.  Punopravnim članstvom u Svjetskoj Asocijaciji Sudija, sudije u Bosni i Hercegovini putem Udruženja sudija u BiH u budućnosti mogu na globalnom svjetskom nivou artikulisati svoje probleme i interese u slučaju pokušaja narušavanja njihove nezavisnosti i samostalnosti, te se obratiti za pomoć povodom bilo kojeg drugog pitanja koje se odnosi na status sudija u društvu.

Udruženje sudija u Bosni i Hercegovini nece se libiti da o bilo kojem sistemskom problemu i pitanju koje narušava nezavisnost i samostalnost sudija u Bosni i Hercegovini, informiše Svjetsku Asocijaciju sudija i od nje zatraži podršku i reakciju. 

Dobijanjem statusa punopravnog člana ove globalne  asocijacije, sudije u Bosni I Hercegovini dobile su jedan snažni multinacionalni mehanizam zaštite svoje nezavisnosti, samostalnosti i profesionalnosti, koji ćemo u budućnosti u slučaju potrebe bez ustezanja koristiti.

Prema tome, svaki član Udruženja sudija u Bosni i Hercegovini od 13.11.2012.godine po automatizmu je putem Udruženja sudija u BiH i član Svjetske Asocijacije Sudija.

2. Na istoj konferenciji, uz podršku i glas Udruženja sudija u BiH, izabran je i novi predsjednik Svjetske Asocijacije Sudija,  uvaženi austrijski sudija gospodin Gerhard Reisner dosadasnji predsjednik Evropske Asocijacije Sudija (asocijacija koje smo također istog dana postali punopravni član) , koji se ljubazno odazvao pozivu predsjednika udruženja sudija u BiH, da u martu mjesecu kao gost dodje u Bosnu i Hercegovinu i bude prisutan na regionalnoj konferenciji sudija sa temom položaj-status  sudija i njihova nezavisnost u Bosni i Hercegovini i zemljama regije a u organizaciji Udruženja sudija BiH.

Na ovoj konferenciji ce biti omoguceno učesće svim sudijama u BiH koji za to budu iskazali interes. 

 
 
 
